
A DHUW, A REZ DHE BOBEL LEL 
 
A Dhuw, a rez dhe bobel lel 
 unn tiredh skov ha teg, 
may trig yn kres an duz a wel 
 ha ’nella ayr mar hweg, 
gwra agan Kernow guv moy sans 
 dell byzyn orthis sy, 
may fo hy fleghes lowen, gans 
 an syns a-ughon ni. 
 
Gwra sona dhe’n wonyzi ma 
 (ha’n duz ow hwilas soedh) 
a dhendil gober byw yn ta 
 y’gan oberow koth: 
a bub pyskador perthyn kov, 
 gonyzi war an tir, 
pub stener, prier, tiek, gov, 
 hag seul a’s gwith yn hwir. 
 
A Daz ker, dre dha Vab mar vaz 
 a sevis y’gan glann, 
a dheuth dhe weles agan gwlaz 
 herwydh henhwedhlow splann, 
a Gernow gras a brofyn ni, 
 dredhos sy hi a byz: 
re wrello hi dha gara jy 
 y’n eur ma ha pup-pryz. 
 
 

 Composed in Cornish by Ken George, c.1980. 
 Tune:  Kingsfold. 

 


